
dilangité lioe adă bintang, nanging dinoedjoe lemahe
ngenah bintang njang abesik, réh soenaran bintange ento
kalahangă teken soenaran matanaine. Dikénkéné noedjoe
peteng masih ngenah boelané. Tjai nawang ané keadanin
tanggal, pengelong, tilem moeah poernama? Jén imba-
ngang boelan teken-matanainé, gedinan sanget matanainé.






6. PANTOEN.




Jan moenggoeing tetandoerane sané keoetamajang
pisan antoek iwong Bali ,,pantoen” Genahé nandoer pan
toen poenikă bojadja ring tjariké kéwanten, tegal péga-
gajane taler ketandoerin. Tjariké sané patjang keteng-
gala poenikă kebetengin doemoen, mangdi mes. Sedjă
wining ketenggală, taler kelampit kalih kepelasah tjarik
poenikă. Seoesan melasah, raris ketandoerin. Pantoené 
sané pinih betjiké manggén boelih inggih poenikă sané
tjitjih, semalih tanwénten betjik ketandoer tebel-tebel
pemoelaanipoen. Sané sampoen-sampoen memargi pan-
toené sané mentik ring sisian agengan lingsehanipoen,
seantoekan akéhan polih lelemekan bandingang ring sané
tengahan. Saking waoe nandoer djantos pantoen poenikă
koening wetari.petang sasih. Anakeé iriki jen nganji pan-
toen nganggén anggapan, Sesampoen pantoené keanji,
raris kedepoekin kalih ketenahin. Petang depoek keda-
dosang atenah. Kalih tenah kedadosang ategen. Jén
mekadjang nganggén koedă pondongan, koedané asiki
dados pondongin ngantos limang tenah.


 



7. OEKOE MOEAH DINA.




Lioen oekoené adă teloeng dasă, loeiré: Sintă, Landep,
Oekir, Koeantil, ....... (lantasang sambat!) Aoekoe
adă pitoeng dină. Anaké metampiang oekoe sebilang
Redite. Adan dinané ané pepitoe, loeiré: Redité, Tjomă,
Anggară, Boeda, Werespati Soekeré moeah Sanistjară.
Ento keadanin ,,saptă wară.” Sedjawining saptă wară.

